
Daxili İşlər Nazirliyinin Tibb İdarəsinə 
bilavasitə tabe olan A.Heydərov adına 
Respublika Hospitalı 2021-ci il üçün 

Lot–1. “Datex Ohmeda”, “Dornier SII Litotripteri”,  
“Dornier Medilas H30”, “LPR 1040” kosmetoloji konbayn və s.  

tibbi avadanlıqların ehtiyat hissələrinin,
Lot–2. “Ortho-Clinic VİTROS 3600”, “Quanta System CYBER TM”, 

“GMM OPERA G 650IQ”, “GE Vivid S60”, “Ortho-Clinic Ortho 
workstation”, “KARL STORZ”, “Dornier”, “İnstrumetation Laboratory”, 

“GE Avance”, “GE LOGIQ S8” və s. markalı tibbi avadanlıqlara  
il ərzində texniki servis xidməti üçün ehtiyat hissələrinin və

Lot– 3. “ERBA XL 1000” biokimyəvi qan  
analizatorunun reaktivlərinin satın alınması məqsədilə 

AÇIQ  TENDER  ELAN  EDİR
Tender iştirakçılarına təklif olunur ki, 

öz tender təkliflərini https://www.etender.
gov.az/ dövlət satınalmalarının vahid in-
ternet portalı (portal) vasitəsilə elektron 
formada təqdim etsinlər. Tender təkliflərinin 
qiymətləndirilməsində aşağıdakı meyarlara 
üstünlük veriləcəkdir: 

–aşağı qiymət, podratçı şirkətin son beş 
ildə ortaqlıq etdiyi büdcə təşkilatlarından 
tövsiyyə məktubu, müqavilənin vaxtında yerinə 
yetirilməsi, podratçının aidiyyəti iş və xidmətlər 
üzrə təcrübəsi, iddiaçıların maddi-texniki im-
kanları (maliyyə vəziyyəti, anbar və s.).

Tenderdə iştirak etmək istəyən təşkilatlar 
müəyyən məbləğdə iştirak haqqını göstərilən 
hesaba köçürdükdən sonra müsabiqə üçün 
təkliflərini portal vasitəsilə təqdim edə bilərlər. 

İştirak haqqı Lot–1 və Lot– 2 üçün hər 
birinə 250.00 manat, Lot– 3 üçün isə 200.00 
manatdır.

İştirak haqqı heç bir halda geri qaytarılmır.
Müqavilənin yerinə yetirilmə müddəti və 

malların (işlərin) təhvil verilməsi 2021-ci il de-
kabrın 30-na qədər başa çatdırılmalıdır.

Tenderlə əlaqədar məlumat almaq üçün 
elektron qaydada əlaqələndirici şəxsə müraciət 
etmək lazımdır. 

Əlaqələndirici şəxs – Qəhrəmanov Xəyyam 
Vaqif oğlu.

Ünvan – Bakı şəhəri, Ziya Bünyadov pros-
pekti 36.

Telefon – (012) 590 66 26
• Bank – Dövlət Xəzinədarlığı Agentliyi
• Kod –210005
• VÖEN – 1401555071
• M/h – AZ-

41NABZ01360100000000003944
• S.W.İ.F.T – CTREAZ22
• H/h– AZ95CTRE00000000000002077703
• VÖEN – 1500395041
İddiaçılar tenderdə iştirak üçün aşağıdakı 

sənədləri təqdim etməlidirlər:
1. İddiaçının tam adı, hüquqi statusu, 

nizamnaməsi, qeydiyyatdan keçdiyi ölkə və 
rekvizitləri (Dövlət reyestrindən çıxarışın və 
şəhadətnamənin notarial qaydada təsdiq olun-
muş surətinin skan edilərək PDF formatında 
yerləşdirilməsi, rekvizitlərin iddiaçının və ya 
bankın imzası və möhürü ilə təsdiq edilməsi 
və PDF formatında yerləşdirilməsi zəruridir).

2. Tender təklifi (təkliflərin açıldığı tarixdən 
sonra ən azı 30 bank günü qüvvədə olmalı-
dır). 

3. Tender təklifi dəyərinin 1 faizi həcmində 
bank təminatı (tender təklifi təminatının 
qüvvədə olma müddəti tender təklifinin 
qüvvədə olma müddətindən 30 bank günü çox 
olmalıdır). 

4. Azərbaycan Respublikasında vergilərə 
və digər icbari ödənişlərə aid yerinə yetirilməsi 
vaxtı keçmiş öhdəliklərin, habelə son bir il 
ərzində (fəaliyyətini dayandırdığı müddət 
nəzərə alınmadan) vergi ödəyicisinin 
Azərbaycan Respublikasının Vergi Məcəlləsi 
ilə müəyyən edilmiş vəzifələrinin yerinə 
yetirilməməsi hallarının mövcud olmaması 
(arayışın tender elan olunduğu tarixdən sonra 
alınması və sənədin əslinin skan edilərək PDF 
formatında yerləşdirilməsi zəruridir).

5. İddiaçının son bir ildəki fəaliyyəti haq-
qında vergi orqanları tərəfindən təsdiq olun-
muş maliyyə hesabatının surəti (son maliyyə 
dövrünə olan məlumatı əks etdirməsi və 
sənədin əslinin skan edilərək PDF formatında 
yerləşdirilməsi zəruridir).

6. İddiaçının son bir ildəki maliyyə vəziyyəti 
haqqında bank arayışı (arayışın tender 
elan olunduğu tarixdən sonra alınması və 
sənədin əslinin skan edilərək PDF formatında 
yerləşdirilməsi zəruridir).

7. Satınalma prosedurlarının başlanma-
sından əvvəlki 5 il ərzində özlərinin, habelə 
işlərini idarə edənlərin, qulluqçularının peşəkar 
fəaliyyətləri, yaxud satınalma müqaviləsinin 
bağlanması üçün ixtisas göstəricilərini yan-
lış göstərmələri ilə əlaqədar cinayətə görə 
məhkum olunmaması, yaxud onların müva-
fiq peşə fəaliyyətləri ilə məşğul olmasının 
məhkəmə qaydasında qadağan edilməməsi 
barədə arayış.

8. Müflis elan olunmaması, əmlakı üzərinə 
həbs qoyulmaması, ödənişə yönəlmiş girovun 
olmaması, məhkəmənin qərarı ilə kommer-
siya fəaliyyəti dayandırılmış şəxs olmaması 
barədə müvafiq icra hakimiyyəti orqanı 
tərəfindən təqdim olunmuş arayış.

Sənədlər Azərbaycan dilində tərtib 
olunmalıdır (xarici dildəki tender sənədləri 
Azərbaycan dilinə tərcümə edilməlidir). İddi-
açılar tenderlə bağlı sualları portal vasitəsilə 
satınalan təşkilata ünvanlaya bilərlər. Tender 
proseduru “Dövlət satınalmaları haqqında” 
Azərbaycan Respublikasının Qanununa uy-
ğun keçiriləcəkdir. İddiaçılar tenderdə iştirak 
üçün ixtisas göstəricilərinə aid sənədləri 4 
avqust 2021-ci il saat 10.00-a, tender təklifi 
ilə bank təminatı sənədlərini isə 12 avqust 
2021-ci il saat 15.00-a qədər portal vasitəsilə 
təqdim etməlidirlər. İddiaçıların təklifləri 13 
avqust 2021-ci il saat 10.00-da açılacaqdır. 
İddiaçılar açılışın nəticələri ilə portal vasitəsilə 
tanış ola bilərlər. 

QEYD – tenderdə iştirak, tenderin 
qiymətləndirilməsi və digər bütün prosedur-
lar yalnız elektron qaydada portal vasitəsilə 
aparılır.

B İ L D İ R İ Ş 
“Xalq qəzeti”nin 26 iyun 2021-

ci il tarixli nömrəsində Bakı Dövlət 
Universitetinin Elektron Sənəd 
Dövriyyəsi sisteminin və İnsan 
Resursları üzrə İdarəetmə alt 
sisteminin satın alınması üçün 
dərc edilmiş açıq tender elanının 
göstərilən bəndləri aşağıdakı kimi 
oxunmalıdır: 

Müqaviləni yerinə yetirmək üçün 
iddiaçı qismində xüsusi lisenzi-
ya almış, anoloji işlərdə böyük 
təcrübəsi olan, dövlət orqanları 
tərəfindən məhkəməyə cəlb olun-
mayan, hazırki fəaliyyət dövründə 
dövriyyəsi mövcud olan və ötən ilin 
mənfəət bəyannaməsi əldə etmiş 
müəssisələr tenderdə iştirak edə 
bilərlər.

– tender təklifi (zərflərin açıldığı 
gündən sonra ən azı 60 bank günü 
qüvvədə olmalıdır).

B İ L D İ R İ Ş 
“Xalq qəzeti”nin 26 iyun 2021-

ci il tarixli nömrəsində Bakı Dövlət 
Universitetinin qazanxana bina və 
avadanlıqlarının, sanitariya qov-
şaqlarının əsaslı təmiri işlərinin sa-
tın alınması üçün dərc edilmiş açıq 
tender elanının göstərilən bəndləri 
aşağıdakı kimi oxunmalıdır: 

Müqaviləni yerinə yetirmək üçün 
iddiaçı qismində xüsusi lisenzi-
ya almış, anoloji işlərdə böyük 
təcrübəsi olan, dövlət orqanları 
tərəfindən məhkəməyə cəlb olun-
mayan, hazırki fəaliyyət dövründə 
dövriyyəsi mövcud olan və ötən ilin 
mənfəət bəyannaməsi əldə etmiş 
müəssisələr tenderdə iştirak edə 
bilərlər.

– tender təklifi (zərflərin açıldığı 
gündən sonra ən azı 60 bank günü 
qüvvədə olmalıdır).

İngiltərə millisinin “Uembli”dəki 
sonuncu super statistikası və Qaret 
Sautqeytin komandasının tərəqqisi 
ingilis azarkeşlərində xüsusi bir çoş-
quya səbəb olub. Danimarka millisi ilə 
oyunda televiziya ekranlarından bütün 
dünya bunu diqqətlə izlədi. O dəstəyi 
heç zaman unutmayacaqlarını bildirən 
Cordan Henderson deyir: “Biz bu 
gün olduqca çoxlu insanı sevinməyə 
məcbur etdik, lakin azarkeşlərin 
dəstəyi heyrətamiz idi. Onlar fantastik 
idilər, bizi irəliyə qovurdular, xüsusilə 
overtaymda. Beləcə biz qələbə topunu 
vura bildik”. 

Kim də bilməsə, Cordan azarkeş 

dəstəyinin İngiltərə futbolçuları üçün 
necə böyük əhəmiyyət kəsb etdiyini 
çox əla bilir. Məhz azarkeş dəstəyi 
futbolçulara uzun müddətdən sonra 
uğursuzluq zolağını dəf edərək, daha 
böyük bir beynəlxalq turnirin finalına 
yüksəlməyə kömək edib. Futbolçusu 
olduğu İngiltərənin “Liverpul” klu-
bu 2019-cu ildə UEFA Çempionlar 
Liqasının yarımfinal matçında “Nou 
Kamp”da “Barselonaya 3 – 0 məğlub 
olandan sonra, doğma “Enfild”də 
məhz tamaşaçıların fantastik dəstəyi 
ilə rəqiblərini 4 – 0 məğlub edərək 
finala yüksəliblər. 

Amma “Enfild” elə “Enfild” olaraq 
qalır. İngiltərə milli komandası isə 
2007-ci ildən artıq yeni “Uembli”də 
oynayır. Baş məşqçi Qaret Sautqeyt 
Danimarka millisi üzərində qələbədən 
əvvəl diqqət çəkən maraqlı bir fikir 
söyləyib: “Yeni arenanın hələlik elə 
bir tarixi yoxdur. “Uembli”nin fantas-
tik tarixi var, buna şübhə ola bilməz, 
lakin yaşlı azarkeşlərin xatirələrinin 
əksəriyyəti köhnə stadionla bağlı-
dır”. Həmin müsahibəsində Sautqeyt 
yetirmələrini yeni stadionun tağı 
altında “yeni tarixi anlar” yaratmağa 
çağırdı. Komanda da görünür öz usta-
dının arzusunu eşitdi. Bu gün çempion 
titulunu qazanmağa və 1966-cı ildə 
əvvəlki stadionda ingilislərin qazandığı 
uğuru təkrarlamağa cəmi bir addım 
qalır. 

Qeyd edək ki, ingilislər danimar-
kalılarla overtayma 1 – 1 hesabı 
ilə başladılar və yaşlı azarkeşlər 
yəqin ki, komandalarının qələbəsinə 
şübhə edirdilər. Çünki İngiltərə 
yığma komandası əsas vaxtın məhz 
belə hesabla başa çatdığı 1990-cı il 
Dünya, 1996-cı il Avropa və 2018-ci 
il dünya çempionatlarının yarımfinal-
larında həmişə uduzub. Lakin həmin 
tarix dəyişdi və bu dəfə İngiltərə 
millisi əzmkar oyunu ilə azarkeşlərinə 
hədsiz sevinc və qürur hissi yaşat-
dı. Bununla bağlı fikirlərini bölüşən 
millinin müdafiəçisi Con Stounz deyir: 
“Biz hamımız İngiltərə yığma koman-
dasını sevirik. Biz azarkeş kimi bö-
yümüşük. Biz bununla fəxr edirik. İn-
sanlar deyəndə ki, oyunlara baxmaq 
və bizim ölkəni necə təmsil etməyimiz 
onların xoşuna gəlir, hamımız üçün 
bu, xüsusi bir məqama çevrilir. 
Fikirləşirəm, oyunçu kimi biz bununla 
fəxr etməliyik”. Stounz həmçinin öz 
ustadlarının komanda üçün gör-
düyü işi də yüksək qiymətləndirib: 
“Fikirləşirəm,Qaret bizim komandada 
heyrətamiz bir atmosfer, ağlasığmaz 
bir mütəşəkkillik və təmkinlilik yara-
dıb, bu insan və məşqçi kimi onun 
keyfiyyətidir”. 

“Skuadra Adzurra”nın baş məşqçisi 
Roberto Mançinidən onun komanda-

sının “Uembli”dəki möhtəşəm azarkeş 
çoşqusundan narahat olub-olmadığını 
soruşanda məşqçi deyib: “Nə danışır-
sınız, biz onlara təzyiq göstərməliyik. 
Əlbəttə matçı sona qədər oynamaq 
lazımdır”. 

İtaliya millisinə gəldikdə isə bu 
komandanın Avropa çempionatı 
tarixində dördüncü finalıdır. “Skuad-
ra Adzurra” 1968-ci ildə çempionluq 
titulunu qazandıqdan sonra, 2000 və 
2012-ci illərdə final qarşılaşmalarında 
məğlub olub. Lakin, o vaxtdan İtaliya 

millisi dörd Dünya çempionatından 
ikisində qalib kimi adını tarixə ya-
zıb. Yarımfinalda Roberto Mançini-
nin yetirmələri oyundan sonrakı 11 
metrlik cərimə zərbələrində İspaniya 
millisini turnirdən kənarlaşdırdılar. 
Lakin bu, formal olaraq 13 oyunluq 
qalibiyyət seriyasına son qoydu, 
amma “Skuadra Adzurra”nın 33 
oyunluq məğlubiyyətsizlik seriyası 
davam etməkdədir. Yeri gəlmişkən, 
bu göstəriciyə görə rekord 35 
məğlubiyyətsizlik seriyası ilə Braziliya 
və İspaniyaya məxsusdur. 

Həqiqətən, yarımfinala çıxan 
İngiltərə millisindən fərqli olaraq 
2018-ci il Dünya çempionatının final 
mərhələsinə belə yüksələ bilməyən 
komanda üçün heyrətamiz nəticədir. 
Lakin unutmaq olmaz ki, Dünya 
çempionatını buraxan Çexoslavakiya 
1976-cı il, Danimarka 1992-ci il, Yuna-
nıstan isə 2004-cü il Avropa çempio-
natlarının qalibləri olublar. 

Komandaların öz aralarındakı 
matçlara gəldikdə isə qeyd etməliyəm 
ki, onlar yaşıl meydanlarda 27 dəfə 
qarşılaşıblar. İngiltərə 8 dəfə qalib 
gəlib, 8 heç-heçəyə nail olub, İtaliya 
isə 11 dəfə qarşılaşmadan qalib ayrı-
lıb. İlk səkkiz qarşılaşmada italyanlar 
bir dəfə də olsun qalib gəlməyiblər. 
İngiltərənin isə son 7 oyunda cəmi bir 
qələbəsi var. Avropa çempionatının 
son iki turunda ingilislər italyanlara 

uduzaraq mübarizədən kənarda qa-
lıblar. 1980-ci il Avropa çempionatında 
Marko Tardellinin yeganə qolu İtaliya-
ya minimal qələbə qazandırıb, Avro – 
2012-də isə “Skuadra Adzurra” penal 
zərbələrində qalib gəlib. 

Yeri gəlmişkən, İtaliya heç zaman 
böyük turnirlərin final matçlarında 
İngiltərəyə məğlub olmayıb. Avrodakı 
qələbə ilə yanaşı, “Skuadra Adzurra” 
Dünya çempionatlarında iki dəfə 2 – 
1 hesabı ilə ingilisləri məğlub edib: 
1990-cı ildə 3-cü yer uğrunda və 
2004-cü ildə qrup mərhələsində. 

İtalyanlar son hazırki Avropa 
 çempionatının yarımfinalında əsas 
vaxtdan və overtaymdan sonra vu-
rulan 11 metrlik zərbələrdə İspaniya 
millisini məğlub etdilər. Amma etiraf 
etməliyik ki, Luis Enrike bu qarşılaş-
mada Roberto Mançinidən üstün oldu, 
sadəcə italyanların təcrübəsi onlara 
ispanlarla bərabər oynamağa imkan 
verdi. 

İngilislərin yarımfinalını isə elə 
də çətin oyun adlandırmaq doğru 
olmazdı. Buna baxmayaraq, oyun 
insidentsiz ötüşmədi. Mübahisəli 
hakim qərarı ciddi tənqidlərə səbəb 
oldu. Lakin bu oyunda Qaret Saut-
qeytin yetirmələri ilk dəfə topu öz qapı 
torlarından çıxarmalı oldular. Demək, 
ingilis komandasının da müdafiəsində 
boşluqlar var və Mançini bunları 
mütləq diqqətdə saxlayacaq. Oyun 
öncəsi Mançini rəqiblə bağlı mövqeyini 
belə şərh edir: “Biz çox diqqətli olma-
lıyıq, lakin həmçinin oyundan zövq 
almalıyıq, çünki bu futbol matçıdır. 
Siz gərginsiniz və stress keçirirsinizsə 

futbol oynaya bilməzsiniz. Bizə rəqibə 
təzyiq göstərmək lazımdır, lakin, eyni 
zamanda, bundan ləzzət almalıyıq, bu 
finalı udmağın yeganə yoludur”. 

Ümumiyyətlə, bugünkü finaldan 
nə gözləmək olar? Analitiklər və 
ekspertlər komandaların şanslarını 
bərabər qiymətləndirir və matçda elə 
də çox qol vurulmayacağını bildirirlər. 
Hətta bukmeyker kontoralarının 
ekspertləri belə matçın favoritini 
göstərməkdə çətinlik çəkirlər. Amma 
oyunun son dərəcə emosional, gərgin 
və baxımlı keçəcəyinə şübhə yoxdur. 
Finalın taleyini bir qol da həll edə 
bilər. 

İngiltərə evdə oynayır və tarixdə 
ilk dəfədir ki, Avropa çempionatının 
finalına çıxıb. Böyük Britaniya Krallı-
ğında hamı onlardan qələbə gözləyir. 
Doğrudur, ilk dövrlər Sautqeyti həddən 
artıq praqmatik oyun nümayiş et-
dirdiyi üçün tənqid edirdilər, lakin o, 
komandanı finala çatdıra bildi. İtaliya 
isə bütün turnir boyu həqiqətən gözəl 
oyunu ilə futbolsevərləri heyran etdi. 
Lakin Mançininin yetirmələri İngiltərə 
milli komandası kimi güclü bir rəqiblə 
öz oyununu nümayiş etdirə biləcəkmi? 
İspaniya ilə “Skuadra Adzurra” arasın-
dakı matçda qol vəziyyətlərinin statisti-
kasına görə, “qırmızı furiya” qələbəyə 

daha çox şanslı idi, lakin bəxt italyan-
ların tərəfində oldu. “Skuadra Adzurra” 
yenə bəxtə bel bağlaya bilərmi?

İtaliyalı müdafiəçi Leonardo Bonuç-
çi finalla bağlı gözləntilərini UEFA-nın 
saytına müsahibəsində belə açıqlayır: 
“İngiltərənin çox güclü hücumçula-
rı var: cinahlardan çıxış sürətli və 
mərkəzdə çox əzəmətli. İstər Keyn 
və ya Kalvert-Lyuin olsun. Keyn son 
matçlarda qarşılaşdığımız hücumçular 
kimi dünyanın ən güclülərindən biridir. 
Turnir başlayanda mən dərhal dedim 
ki, İngiltərə qələbəyə favoritlərdən biri 

olacaq”. 
Amma bütün bunlar o anlama 

gəlmir ki, italyanlar artıq indidən təzyiq 
altındadırlar. Komanda yalnız qələbə 
əzmi ilə meydana çıxacaq. İtaliya millisi 
üzrə müxbir Paolo Menikuççi koman-
dasının psixoloji cəhətdən bu qələbəyə 
kökləndiyini bildirərək deyib: “İspani-
yaya qarşı yarımfinal qarşılaşması bu 
turnirdə İtaliyanın yaxşı matçı olmadı. 
Lakin onun bir aspekti məni mütəəssir 
etdi. Elə təəssürat yarandı ki, yığma ko-
manda heç bir təzyiq hiss etmədi. Hətta 
iş 11 metrlik zərbələrə çatanda belə, 
futbolçular zarafat edir və gülürdülər. 
Ola bilər futbolçular artıq yenidən 
bütün İtaliyanın sevgisini və dünyanın 
hörmətini qazandıqlarını hiss etməyə 
başlayıblar. “Uembli”də İngiltərə millisi 
ilə Avronun finalında qarşılaşmada 
bundan yaxşı nə ola bilər”. 

İngiltərə millisinin də əhval-
ruhiyyəsi çox yüksəkdir. Komandanın 
baş məşqçisi Qaret Sautqeyt deyir: 
“Biz finala çıxdığımıza görə çox şadıq, 
lakin qarşıda daha bir ciddi sədd 
var. Hesab edirəm İtaliya son illərin 
çox güclü komandasıdır. İtalyanlar 
heyrətamiz formadadırlar və onların, 
artıq hər şeyi görmüş çox təcrübəli 
müdafiəçiləri var. Çox maraqlı oyun 
olacaq”.

Komandanın əsas qol “silahı” 
Harri Keyn “Goal.com” saytına ver-
diyi müsahibəsində yoldaşlarının bu 
şansı əldən verməmək üçün hər şeyi 
edəcəklərini bildirərək deyir: “Bizim 
ölkə tarixində ikinci titul qazanmaq 
üçün möhtəşəm şansımız var. Belə 
məqamlar haqqında uşaq yaşlarından 
düşünürsən –öz ölkəni təmsil edərək 
kuboku yuxarı qaldırırsan. İndi bizim 
bu imkanımız var”. 

Yəqin ingilislər məşhur “Three 

Lions” (“Üç şir” ) mahnısında 
azarkeşlərin ümidlərini əks etdirən 
bir misranı turnir boyu xatırlayıblar: 
“İngiltərə fürsətdən istifadə etmir, 
İngiltərə hər şeyi itirəcək”. Amma 
bu dəfə itirmək fikrində deyil. Çünki, 
məhz tribunaların ifa etdiyi bu mah-
nının sədaları altında İngiltərə millisi 
overtaymda Danimarka komandasının 
qapısına hücum edirdi. Hücum edirdi 
ki, oyunu “lotereyanın” – 11 metrlik 
zərbələrin ümidinə qoymasın. Bu 
istəklə də Harri Keyn qələbəni təmin 
etdi. 

İndi qarşıda İtaliya var. “Final. 
Evdə. Bu inanılmazdır”, – deyə Keyn 
final fitindən sonra qeyd etdi. Amma 
bir tarixi həqiqət də var ki, ev finalı heç 
də həmişə üstünlük gətirmir. Fransa 5 
il əvvəl Parisdə Portuqaliyaya uduzub, 
Portuqaliya özü Avro–2004-də evdə 
uduzub. Öz meydanlarında yalnız iki 
komanda çempion ola bilib: 1964-cü 
ildə İspaniya və 1984-cü ildə Fran-
sa. Görəsən, İngiltərənin bu yığma 
komandası yeni “Uembli”də futbolda 
öz yeni şərəfli tarixini yaza biləcəkmi?! 
Bu gün bu suala “Uembli”də cavab 
tapacağıq...

İlqar RÜSTƏMOV, 
 “Xalq qəzeti”

Azərbaycanda koronavirus infeksiyasından 
daha 57 nəfər müalicə olunaraq sağalıb
Azərbaycan Respublikasında koronavirus infeksiyasından daha 57 nəfər 

müalicə olunaraq sağalıb,  136 yeni  yoluxma faktı qeydə alınıb.

Nazirlər Kabineti yanında operativ 
qərargahdan verilən məlumata görə,   
COVID-19 üçün götürülən analiz nümunələri 
müsbət çıxmış 2 nəfər vəfat edib. 

Hazırkı dövrədək ölkəmizdə  337 min 98 
nəfərin koronavirus infeksiyasına yoluxması faktı 
müəyyən edilib. Onlardan 330 min 725 nəfər 
müalicə olunaraq sağalıb, 4984 nəfər vəfat edib. 
Aktiv xəstə sayı 1202 nəfərdir.

Ötən müddət ərzində 3 milyon 842 min 136 
test aparılıb. Dünənki test sayı isə 10 min 463-dür.

“Xalq qəzeti”

2 epik yarımfinaldan sonra “Uembli” Avropa çempionatının 
sonuncu və həlledici matçına hazırlaşır. Əlamətdar olan 
isə budur ki, bu final tarixdə ilk dəfə İngiltərənin iştirakı 

ilə keçəcək. 1966-cı il Dünya çempionatında doğma meydan-
da ilk qələbəsindən sonra İngiltərə beş dəfə böyük beynəlxalq 
turnirlərin yarımfinalından bir addım o tərəfə keçə bilməyib: 1968 
və 1996-cı il Avropa, 1990 və 2018-ci il Dünya çempionatlarında, 
həmçinin 2019-cu il Millətlər liqasında. Avro – 2020-nin pley-off 
turlarında ingilislər növbə ilə Almaniya, Ukrayna və Danimarka ilə 
oyunlarda qalib gəldilər və bu gün turnirin çempionluğa ən iddialı 
klubu ilə “Uembli”də finalda qarşılaşacaqlar. 

İki epik yarımfinaldan 
sonra “Uembli”də 
möhtəşəm final

Hicran
Машинописный текст
S.7.




